
GOUVÈNÈ CUOMO ANONSE KONSTRIKSYON PRAL KÒMANSE NAN PEERLESS 

POOL BATHHOUSE 2.9 MILYON DOLA A NAN PAK ETA SARATOGA SPA LA 
  

Yon estrikti modèn, k ap boule mwens enèji pral ranplase premye enstalasyon 
demode ki te bati nan ane 60 yo 

  
Pwojè a pral amelyore enstalasyon pisin nan pou pi byen sèvi jèn fanmi yo ak 

kreye plis espas vèt  
  

Victoria Pool a pral pwolonje sezon beyad dete a avèk frè admisyon redwi 
  
  
Jodi a, Gouvènè Andrew M. Cuomo te anonse konstriksyon pral kòmanse mwa sa a 
nan yon nouvo pwojè 2.9 milyon dola pou ranplase konplèks demode Peerless Pool 
Bathhouse la nan Pak Eta Saratoga Spa a. Poutèt move kondisyon konplèks pisin nan, 
epi pou garanti sekirite tout vizitè yo, reyabilitasyon an pral kòmanse nan dat 14 
Dawout. Pwojè a, ki sipoze fini atan pou sezon beyad ete 2018 la, pral kreye plis espas 
vèt bò konplèks pisin nan epi ofri enstalasyon modèn ak amelyore pou vizitè k ap vin 
nan pisin nan. Konstriksyon Peerless Pool la resevwa finansman inisyativ NY Parks 
2020 Gouvènè Cuomo a pou modènize sistèm pak eta a. 
  
“Ben piblik istorik sa a, ki se yon destinasyon premye klas nan Rejyon Kapital la, pral 
restore ak modènize pou reponn bezwen ni rezidan dete yo ni endistri touris la k ap 
devlope nan zòn nan”, Gouvènè Cuomo te deklare. “New York pral kontinye ofri pi bon 
detant dete ki genyen nan Pak Eta Saratoga Spa a, epi gras a espas anplennè anplis 
ak eksperyans amelyore pou moun tout laj ki renmen pisin yo ke l ap ofri yo, nouvo 
Peerless Pool la pral vin yon trezò pou jenerasyon k ap vini yo.” 
  
Ben piblik ki la kounye a, ki te bati an 1962, twò gwo, li nan move kondisyon, epi li difisil 
pou jwenn wout ou ladan, espesyalman jèn timoun. Konstriksyon an pral kòmanse pi ta 
mwa sa a pou ranplase ben piblik la avèk yon nouvo enstalasyon ki yon tyè pi piti, sa k 
ap pèmèt kreyasyon plis espas vèt toutotou pisin nan. Sa pral amelyore plan ben piblik 
la tou pou vizitè yo kapab jwenn wout yo, epi an menm tan agrandi vestyè yo ak twalèt 
yo, sa gen ladan twalèt familyal yo. 
  
Men lòt atraksyon k ap genyen: 



 Yon nouvo plas nan antre a avèk nouvo ban, pakin pou bekàn, limyè ak 
jaden; 

 Yon gwo de k ap bay lonbraj ak twa abri kouvri k ap disponib pou piblik la 
lwe; 

 Pi bon liy vizibilite pou sovtè yo depi biwo a sou zòn beyad yo; epi 
 Pi bon aksesibilite sou ben piblik la pou moun ki gen andikap yo. 

  
“Depi plizyè dekad, Peerless Pool Pak Eta Saratoga Spa a se kote yon bann fanmi vin 
rafrechi ak pran plezi yo, epi li lè li tan pou nou renouvle enstalasyon popilè sa a”, 
Komisyonè Pak Eta yo (State Parks) Rose Harvey te deklare. “Pwojè a se yon lòt 
gwo pa devan nan prezèvasyon ak amelyorasyon sistèm pak eta eksepsyonèl nou an, 
ki esansyèl pou vitalite kominote a epitou pou endistri touris nou an ak ekonomi an. 
Mwen remèsye Gouvènè Cuomo dèske li bay resous yo pou modènize ben piblik la, sa 
ki pral amelyore eksperyans piblik la nan pisin nan pandan anpil ane.” 
  
Konplèks Peerless Pool la, ki gen ladan yon pisin prensipal gwosè olenpik, yon pisin 
avèk glisad, pisin ak fontèn pou timoun yo, atire plis pase 30,000 vizitè an mwayèn chak 
ane.  
  
Pou garanti pwojè a ap fini disi ete 2018, Peerless Pool pral fèmen nan dat 14 Dawout 
pou konstriksyon an kapab kòmanse. Pisin yo ap rete ouvè nan Victoria Pool nan Pak 
Eta Saratoga Spa a apre Fèt Travay la (Labor Day) epi y ap rete ouvè nan vandredi, 
samdi ak dimanch jiska 17 Septanm. Frè admisyon an nan Victoria Pool apati 14 
Dawout ak pou rès sezon sa a ap redwi a 2 dola pou granmoun ak 1 dola pou timoun ak 
vye granmoun. Anplis de sa, Pak Eta Moreau Lake la nan Konte Northern Saratoga a 
ouvè jiska Fèt Travay la. 
  
Amelyorasyon pak yo reflete angajman Gouvènè Cuomo pou fè revitalizasyon sistèm 
pak leta yo epi etann aksè a lwazi nan espas an plen è yo. Pwogram NY Parks 2020 
Gouvènè a, se yon angajman ki etabli sou plizyè lane pou envesti 900 milyon dola nan 
finansman prive ak piblik pou Pak Leta yo soti lane 2011 pou rive nan lane 2020. Bidjè 
2016-17 Eta-a prevwa 120 milyon dola pou direksyon inisyativ sa a. 
  
Senatè Kathy Machione te di, “Pak Eta Saratoga Spa a se yon bijou yo rekonèt nan 
sistèm Pak Eta remakab nou an. Anons jodi a sou nouvo reyabilitasyon 2.9 milyon dola 
konplèks Peerless Pool la nan Pak Eta Saratoga Spa a reprezante yon gwo 
envestisman eta nou an fè pou bijou sa a kapab kontinye ap briye pou plezi fanmi ak 
timoun yo nan Rejyon Kapital la ak tout Nouyòkè yo. Malgre mwen desi dèske pisin nan 
pral fèmen bonè, epi mwen te rekòmande avèk fòs pou li rete ouvè, Komisyonè Harvey 
te montre mwen orè ekstrèmeman sere Biwo Pak yo ap swiv la pou garanti 
amelyorasyon nesesè sa yo fèt, fèt byen, ak fèt atan pou pwochen sezon an. 
Amelyorasyon yo gran, enpòtan epi y ap fè yon diferans pozitif pou Peerless Pool. 
Mwen remèsye Gouvènè a pou soutyen li pa janm sispann bay Pak Eta Saratoga Spa a 
epi mwen byen kontan finansman sa a ak amelyorasyon sa yo”. 
  
Manm Asanble Carrie Woerner te di, “Lè nou envesti nan pak eta nou yo sa prezève 
anviwònman nou an, soutni endistri touris lokal nou an, ak benefisye fanmi konte 
Saratoga ak Washington yo. Mwen remèsye Gouvènè Cuomo ak Biwo Pak, 



Rekreyasyon, ak Prezèvasyon Istorik Eta New York la (New York State Office of Parks, 
Recreation, and Historic Preservation) pou angajman yo nan Pak Eta Saratoga Spa a 
ak kominote Saratoga a”. 
  
Majistra Vil Saratoga Springs Joanne Yepsen te deklare, “Kenbe patenarya a solid 
ant Vil la ak Eta a se yon bagay ki esansyèl pou atenn bi enpòtan tankou santye, 
komodite pou aktivite anplennè, prezèvasyon espas ouvè ak prezèvasyon istorik, ak 
pou ofri kalite lavi san parèy ak swetab anpil rezidan yo kou vizitè yo renmen an.” 

